
Kremashon
•	 Kaha di hür pa kremashon
•	 Oula na Krematorio si ta deseá
•	 Urn: tin urn di palu, nikel, i serámika. Tambe tin ‘biodegradable’ pa 

strooi e as riba laman i tambe tin un “Scattering tube”. 

Forma di pago
Pago ta tuma lugá promé ku entiero. Por paga ku efektivo, via banko 
òf por swaip. Si e defuntu ta den un seguro manera: ENK, Extura, 
Onderlinge Hulp, AVM, ASKA, SVB, ACU, Seter, APNA òf otro. 
Pa seguro di bida, famia tin ku tuma un deklarashon serka dòkter i hiba 
esaki pa e seguro konserní. Trese karta di garantia.

Dia di Entiero
Famia tin ku buska defuntu 1 ora promé ku e ora di risibí bishita di 
kondolensia na El Tributo Otrobanda. Mester bini ku 6 ‘drager’ pa hisa 
e kaha pon’é den waha. Un ‘hostess’ ta introdusí su mes i ta e punto 
di kontakto di e famia ku El Tributo. E ‘hostess’ ta sòru pa famia haña 
korsage i ta tuma flor, krans i telegram ku yega na e sitio. E ta tira bista 
pa tur kos kana bon ku famia. 
E ta parti ko’i bebe pa famia. Na final e ta entregá famia e karchinan i 
e buki di kondolensia.

Konklushon
Famia ta pasa despues di dia di entiero serka e Kordinado di entiero 
pa tuma e akta di fayesimentu i tambe si tin ku kaba regla gradisimentu 
den korant i plachi pa graf. Feedback pa nos ta importate p’ esei nos 
kier sa kon famia a eksperensha e organisashon di e Entiero. 

Un evento reglá te den su detaye di mas chikí. Risibí aki nos manual di 
kortesia pa yuda bo planifiká bo ‘seremonia final’, pa evitá ku bo famia 
ta hañ’é ku kibramentu di kabes na e momentu supremo.

Na momento di fayesimentu, famianan ku ta keda atras ta haña nan ku 
hopi kos na nan kabes. Banda di e ferdrit ainda nan tin ku hasi hopi 
eskoho pa e despedida i tambe regla hopi asuntu práktiko pa despues. 
Danki Dios bo mes por regla hopi punto adelantá asina kitando basta 
kibramentu di kabes for di bo famia ku ta keda atras.

Ta un honor pa El Tributo asisti bo na e momentu difisil aki den bo bida.

Puntonan ku bo mes por regla:
•	 Un bon seguro; un seguro di entiero ta kita hopi doló di kabes
•	 Manera pa dokumentá bo deseonan; hasi anotashon di bo deseonan 

pa ku bo entiero, traha tèstamènt i bin kombersá ku un kordinado 
di entiero na El Tributo ku lo regla bo entiero. Wak kiko ta pas mihó 
serka bo.

•	 ‘Checklist’ pa famia ku ta keda atras; traha un ‘checklist’ ku tur 
informashon manera suskripshonnan, numbernan di kuenta di banko, 
credit cards, membresianan, seguronan, email adres, password, 
social media i demas asuntu importante

Morto a kai
Ora morto kai semper mester yama un dòkter pa konstatá morto. 
Asina esaki sosodé por yama El Tributo. Famia tin ku haña 3 karta 

serka e dòkter ku tin ku bai huntu ku e defuntu ora El Tributo bin buska e 
defuntu. Por fabor kita tur prenda i otro propiedat di balor for di e defuntu.

Buska e defuntu
Kliente ta yama El Tributo pa bin buska e defuntu na e lokalidat ku e la 
fayese. For di kaminda ku nos busk’é nos ta hib’é na El Tributo Otrobanda. 
E defuntu lo permanesé den frizer te dia tin ku prepar’é pa entiero.

Sita ku kordinado di entiero
Un kordinado di entierodi El Tributo ta yama e famia di e defuntu pa traha 
un sita. Esaki por sosodé na kas òf na El Tributo su ofisina na Nieuwe 
Haven (Emancipatie Boulevard).

Kordinashon di e entiero
Mester tin 1 enkargado. Esaki ta e persona ku ta e punto di kontakto 
entre El Tributo i famia. Famia tin ku bini ku buki di kasamentu di e 
defuntu òf su sédula. Esaki ta pa nos por atende tramitenan na kranshi 
entre otro pèrmit pa dera i e akte di fayesimentu.
Kranshi ta skibi den e buki di kasamentu ku e persona a fayesé. 
E enkargado tambe tin ku bini ku su sédula.

Puntonan pa palabrá
Puntonan ku mester palabra ta semper teniendo mas tantu posibel 
kuenta ku e deseo di e defuntu:
•	 Fecha di entiero
•	 Dianan di uso di frizer (e dianan ku e defuntu ta permanesé  

den frizer te dia di entiero)
•	 Anunsio den korant (ku òf sin potrèt), na radio i/òf televishon  

i facebook
•	 Kaha: Tin eskoho di diferente tipo di model, kolo i materiaal
•	 Waha: Cadillac
•	 Flor pa riba e kaha, korsage, krans, flor di despedida/kusinchi  

i feneta, sinta pa drager, sinta pa krans
•	 Buki di kondolensia, mangel, sigá
•	 Misa, sala di El Tributo, Kapia na Bottelier of otro kaminda
•	 Muzik i/òf kor
•	 ‘Catering’: kòfi, te, djus (esaki ta pa e famia i/of bishitante na entiero)
•	 ‘Hostess’
•	 Ki dia famia ta trese paña ku ta dera e defuntu aden.

